
kale antzerkia • 'Urbasako astronautak' 

Hankagorri eta EGUNKARIAk eginiko 'Urbasako astronautak' ikuskizunak jende ugari bildu zuen, atzo arratsaldean, Tolosako Triangeluaren plazan. 

Txerri astronautek ezin izan 
zuten kohetea martxan jarri 

Hankagorri antzerki taldeak eta EGUNKARIAk ekoitzitako 
'Urbasako astronautak' ikuskizunak Tolosa bisitatu zuen atzo 

Julen Etxeberria I TOLOSA 

Arratsaldeko 18: 15ean jendez 
gainezka zegoen Tolosako (Gi
puzkoa) Triangeluaren plaza, 
denak iragarritako ikuskizuna 
noiz hasiko zen zain. Hala ere, 
protagonistak ez ziren inondik 
inora agertzen, eta bertan bil
dutako neska-mutilek pazien
tzia galtzen hasiak ziren. «Noiz 
hasten da hau, ama? Aita, asko 
falta al da?», zioen Izaskun ize
neko neska batek. «Laster nes
ka, itxaron pixka bat, ziur orain
txe bertan agertuko dela» eran
tzun zion amak. 

Une horretan Dimitri TKT 
Txerrikorta telebistako erre
portaria azaldu zen plazan, hau
rren oihuen artean. «Arratsalde 
on, guztioi. Zurrumurru bat iri
tsi da nire belarrietara: hemen, 
Tolosako plaza honetan zerbait 
handia, garrantzitsua eta mun
diala gertatuko da, eta noski ka
zetaria naizenez haren berri 
eman behar dut», esan zuen Di
mitrik. 

Bat-batean more koloreko 
furgoneta bat sartu zen plazan 
bertakoen harridura sorraraziz. 
Furgonetak oihal batez estalia 
zuen izugarrizko tramankulua 

zeraman atzean. Atea ireki, eta 
Martina izeneko txerrama atera 
zen bertatik saltoak emanez eta 
bildutakoak agurtzen. Haren 
atzetik, Martin, Martintxo eta 
Joxe Martin txerri astronautak 
atera ziren, txerramak aurretik 
eginikoa errepikatuz. «Ama, zer 
itsusia den, ezta?» zioen berriz 
Izaskunek. 

Ezkur erraldoia 
Tramankulu itzel hori eramate
aren arrazoia azaltzen hasi zen 
Martina, hark esaten zuena adi
adi entzuten ari ziren haurren 
aurrean: «Orain dela gutxi sei-

nale bat izan dugu, ezkur erral
doi bat aurkitu baitugu. Nonbai
tetik erori da, eta hainbat iker
keta egin ostean zera erabaki 
dugu: zientzialariek bederatzi 
planeta daudela esan arren, 
egiatan 10 direla. Marte eta Ju
piterren artean Ezkurron izene
ko planeta bat dago. Hara iris
tea da gure helburua eta horre
tarako ekarri dugu tramankulu 
hau». 

Jarraian, lau txerriek oihala 
kendu eta ezkutuan zegoen tra
mankulua begi-bistan utzi zu
ten. «Kohete bat, ama kohete 
bat da!» zioen Xabier izeneko 
haur batek. 

Martina eta bere hiru astro
nautak kohete erraldoiaren xe
hetasun guztiak azaltzen hasi 
ziren, ezkurra alde batean utzi-

ta. Deskuidoa aprobetxatuz, Di
mitri erreportariak ezkurra pre
ziatua lapurtu zuen. Argi zego
en, Dimitri ez zen kazetaria, eta 
ahal zituen trikimailu guztiak 
erabiliko zituen astronauten ilu
sioa bertan behera uzteko. 

Kohetea etzanda zegoen, eta 
noski, hura altxatzeko soka ba
tetik gogor tiratu behar zen. 
Martin, Martintxok eta Joxe 
Martinek aurreneko saiakera 
egin zuten. «Bat, bi eta hiru, 
eman gogor!». Kale, aurreneko 
saiakera ez zuen fruiturik eman. 
Laguntza gehiago behar zuten, 
eta horretarako zenbait bolun
tarioren beharra nahitaezkoa 
zen. 

Laguntzaileak barra-barra 
Orduan etorri ziren komeriak. 
Txerriek hamar laguntzaile es
katu, eta 50 haur baino gehiago 
altxa ziren ziztu bizian kohetea
ren altxatzean laguntzeko as
moz. «l, 2 eta 3, orain bai!». Ko
hetea altxa eta zuzen-zuzen ipi
ni zuten, zeruari begira eta 
Ezkurron planetara egoki zu
zendurik. 


